
„შეზღუდული შესაძლებლობების მქონე პირთათვის აუდიოვიზუალური პროდუქციის ხელმისაწვდომობის  წესის დამტკიცების თაობაზე“  საქართველოს კომუნიკაციების ეროვნული კომისიის დადგენილების პროექტზე  

ა) დადგენილების მიღების მიზეზი

[bookmark: _Hlk166664115]„მაუწყებლობის შესახებ“ საქართველოს კანონის 76-ე მუხლის მე-40 პუნქტის შესაბამისად განისაზღვრა, რომ საქართველოს კომუნიკაციების ეროვნულმა კომისიამ (შემდგომში - კომისია) 2024 წლის 1 ივლისამდე უნდა დაადგინოს შეზღუდული შესაძლებლობის მქონე პირთათვის მედიამომსახურების განგრძობითად და პროგრესირებადად ხელმისაწვდომობისა და აღნიშნული პირებისთვის აუდიოვიზუალური მედიამომსახურების ხელმისაწვდომობის შესახებ ონლაინპორტალის ფუნქციონირების წესი.  ასევე, ამავე მუხლის 35-ე პუნქტის მიხედვით, კომისიამ 2025 წლის 1 იანვრამდე უნდა დაადგინოს შეზღუდული შესაძლებლობების მქონე პირებისთვის ადაპტირებული (აუდიოდესკრიფციით, ტელეტექსტური მომსახურებით, სუბტიტრებითა და ჟესტების ენით) პროგრამების მომზადებისა და განთავსების წესი. 

„მაუწყებლობის შესახებ“ საქართველოს კანონის 512 მუხლის პირველი პუნქტის თანახმად, აუდიოვიზუალური მედიამომსახურების მიმწოდებელი და მაუწყებლობის ტრანზიტზე ავტორიზებული პირი ვალდებული არიან განგრძობითად და პროგრესირებადად უფრო ხელმისაწვდომი გახადონ საკუთარი მომსახურებები შეზღუდული შესაძლებლობების მქონე პირთათვის პროპორციული ღონისძიებების განხორციელებით. კომისია ადგენს შეზღუდული შესაძლებლობების მქონე პირთათვის მედიამომსახურებების განგრძობითად და პროგრესირებადად ხელმისაწვდომობის სტანდარტებს. ხოლო, ამავე კანონის 511 მუხლის მე-6 პუნქტის თანახმად, სმენადაქვეითებული, სმენის არმქონე, მხედველობადაქვეითებული და უსინათლო პირთათვის ადაპტირებული (აუდიოდესკრიფციით, ტელეტექსტური მომსახურებით, სუბტიტრებითა და ჟესტების ენით) პროგრამების მომზადებისა და განთავსების წესს, მათ შორის, ასეთი პროგრამების მომზადებასა და განთავსებასთან დაკავშირებით მაუწყებლების, მაუწყებლობის ტრანზიტზე ავტორიზებული პირებისა და გამოძახებით აუდიოვიზუალური მედიამომსახურების მიმწოდებლების უფლებებსა და ვალდებულებებს ადგენს კომისია.

მოქმედი კანონმდებლობა არ ითვალისწინებს შეზღუდული შესაძლებლობების მქონე პირებისათვის მედიამომსახურებების ხელმისაწვდომი ფორმით მიწოდების სტანდარტებსა და წესებს. ამდენად, საჭიროა დადგინდეს შეზღუდული შესაძლებლობების მქონე პირთათვის მედიამომსახურებების განგრძობითად და პროგრესირებადად ხელმისაწვდომობის უზრუნველყოფის სტანდარტები, პროგრამების მომზადებისა და განთავსების წესი.

დადგენილების მიღება მიზნად ისახავს კანონით დადგენილი ვალდებულების შესრულებას, რაც თავის მხრივ უზრუნველყოფს, რომ აუდიოვიზუალური მედია მომსახურებების ყველა მიმწოდებელმა და მაუწყებლობის ტრანზიტის განმახორციელებელმა პირებმა, მომსახურებები განგრძობითად და პროგრესირებადად უფრო ხელმისაწვდომი გახადონ შეზღუდული შესაძლებლობების მქონე პირთათვის, პროპორციული ზომების მეშვეობით.


ბ) დადგენილების პროექტის არსი და დამახასიათებელი ძირითადი ნიშნები

ზემოაღნიშნულიდან გამომდინარე, კომისიის მიერ მომზადებულია „შეზღუდული შესაძლებლობების მქონე პირთათვის აუდიოვიზუალური პროდუქციის ხელმისაწვდომობის წესის დამტკიცების თაობაზე” საქართველოს კომუნიკაციების ეროვნული კომისიის დადგენილების პროექტი, რომელიც  აყალიბებს შეზღუდული შესაძლებლობის მქონე პირთათვის მედიამომსახურების განგრძობითად და პროგრესირებადად ხელმისაწვდომობისა და აღნიშნული პირებისთვის აუდიოვიზუალური მედიამომსახურების ხელმისაწვდომობის შესახებ ონლაინპორტალის ფუნქციონირების წესს და შეზღუდული შესაძლებლობების მქონე პირებისთვის ადაპტირებული (აუდიოდესკრიფციით, სუბტიტრებითა და ჟესტური ენით) პროგრამების მომზადებისა და განთავსების წესს. ასევე, წარმოდგენილი წესი მოიცავს მაუწყებლობის ტრანზიტზე ავტორიზებული პირების მიერ ტექნიკური ინფრასტრუქტურის გამოყენებით, მომხმარებლის შესაძლებლობას, მომსახურება მიიღოს შეზღუდული შესაძლებლობის მქონე პირთათვის ხელმისაწვდომი ფორმით და შესაბამისი მოწყობილობების დახმარებით, მენიუს მარტივად გამოყენებისა და აღქმისთვის,  ხელმისაწვდომობის უზრუნველყოფის ვალდებულებებსაც,  

დადგენილების პროექტის შესაბამისად, შეზღუდული შესაძლებლობების მქონე პირთათვის აუდიოვიზუალური პროდუქციის ხელმისაწვდომობის წესი შესასრულებლად იქნება სავალდებულო და განსაზღვრავს აუდიოვიზუალური მედია მომსახურების მიმწოდებლების და მაუწყებლობის ტრანზიტზე ავტორიზებული პირების ვალდებულებებს. წესი არ გავრცელდება რეკლამასა და ტელეშოპინგზე,  თუმცა აღნიშნული არ გამორიცხავს „საქართველოს საარჩევნო კოდექსით“ გათვალისწინებული წესების დაცვას პოლიტიკურ/წინასაარჩევნო რეკლამასთან მიმართებით.

დადგენილების პროექტის შესაბამისად, წარმოდგენილია მედიამომსახურების შეზღუდული შესაძლებლობების მქონე პირებისათვის ხელმისაწვდომობის სხვადასხვა მეთოდით (ჟესტური ენა, სუბტიტრები, აუდიოდესკრიფცია და მარტივად გამოსაყენებელი მენიუს ნავიგაცია,) მიწოდების საკითხები და პროექტის ძირითადი მიზანი და პრინციპია ღირსების პატივისცემა, დისკრიმინაციის გამორიცხვა, შეზღუდული შესაძლებლობების მქონე პირების საზოგადოებაში სრული და ეფექტური ჩართულობა, თავისუფალი არჩევანის გაკეთების შესაძლებლობა და პირთა დამოუკიდებლობა, თანაბარი შესაძლებლობები, შეზღუდული შესაძლებლობების მქონე ბავშვების შესაძლებლობებისა და უფლებების პატივისცემა. 
წინამდებარე დადგენილების პროექტი უზრუნველყოფს, რომ აუდიოვიზუალური მედია მომსახურებების ყველა მიმწოდებელმა მომსახურებები განგრძობითად და პროგრესირებადად უფრო ხელმისაწვდომი გახადონ შეზღუდული შესაძლებლობების მქონე პირთათვის, პროპორციული ზომების მეშვეობით. ამდენად, დადგენილების პროექტით განსაზღვრულია პროგრამის მიმართ ზოგადი მოთხოვნები. კერძოდ, სუბტიტრების ან ჟესტური ენის მეშვეობით, აუდიოვიზუალური მედია მომსახურების მიმწოდებლებმა, პროგრამები ეტაპობრივად უფრო ხელმისაწვდომი უნდა გახადონ შეზღუდული შესაძლებლობების მქონე პირთათვის, შემდეგი ვადებისა და მიზნების დაცვით:
	                                                                                                                                                                                                                                                                          
	2029
	2030
	2031
	2032
	2033 

	საზოგადოებრივი მაუწყებლის პირველი არხი
	20%
	30%
	50%
	70%                                                                                                                                                                
	80%                                                                                                                                                                                   

	საზოგადოებრივი მაუწყებლის სხვა არხები/ საზოგადოებრივი მაუწყებლის აჭარის ტელევიზია
	10%
	20%
	40%
	60%                                                                                                                                                                
	70%                                                                                                                                                                                   

	საეთერო ეროვნული მაუწყებლები
	10%                                                                                                                                                                                                                                                                                                                    
	10%                                                                                                                                                                                                                                               
	20%                                                                                                                                   
	30%
	40%

	 სხვა მაუწყებლები                                                                                                                                                                                                               
	5%                                                                                                                                                                                                                                                                                                       
	10%                                                                                                                                                       
	10%                                                                                                                                                                                                                                                                                                                                                                                                                                                                                         
	20%                                                                                                                                                                                                                                                                                                                                          
	20%                                                                                                                                                                                                                                                                              

	გამოძახებით აუდიოვიზუალური მედიამომსახურების მიმწოდებელი, რომელსაც  წლის განმავლობაში კატალოგში განთავსებული აუდიოვიზუალური პროდუქციის 50%-ზე ნაკლები აქვთ ფილმები და სერიალები                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                         
	5%
	5%
	5%
	5%
	5%

	სხვა გამოძახებით აუდიოვიზუალური მედიამომსახურების მიმწოდებლები                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                         
	5%                                                                                                                                                                                                                                                                       
	10%                                                                                                                                                                                                                                                                                  
	15%                                                                                                                                                                                                                                             
	20%                                                                                                                                                                                                                                                                                 
	25%                                                                                                                                                                                



გათვალისწინებული მიზნობრივი მაჩვენებლები გამოითვლება ყველა პროგრამის დროის პროცენტული ოდენობებიდან ყოველი კვარტლის განმავლობაში.
ასევე, პროექტით გათვალისწინებულია აუდიოდესკრიფციით პროგრამების ხელმისაწვდომობის უზრუნველყოფა შემდეგი ვადებითა და მიზნებით:
	
	2029
	2030
	2031
	2032
	2033 

	საზოგადოებრივი მაუწყებლები                                                                                                                                                                                                                                                                      
	1%
	3%
	4%
	6%
	8%                                                                                                                                                                                                                                 

	საეთერო ეროვნული მაუწყებლები                                                                                                                                                                                                                                                                                                                                                                                                                                                                                                                                                                                                                                                                                                                                                                                                                               
	0%                                                                                                                                                                                                                                                                                                                                                                                                                                                                                                                                                                                                                                                                                                 
	2%
	2%
	3%
	5%                                                                                                                                                                                                                                                                                       

	სხვა მაუწყებლები
	0%
	0%                                                                                                                                                                                                                                                                 
	0%                                                                                                                                                                                                                                                                                                                                                                                                                                                                                                                                                                                                                                                                                                                                                             
	2%
	3%                                                                                                                                                                                                                                                                                                        

	გამოძახებით აუდიოვიზუალური მედიამომსახურების მიმწოდებელი
	0%
	2%
	4%
	7%
	10%



პროგრამების ზოგად მოთხოვნებში მითითებული ვადა გულისხმობს მითითებული წლის 1 იანვრამდე პერიოდს. ხოლო, პროცენტული წილი გულისხმობს: ა) მაუწყებლების შემთხვევაში სამაუწყებლო ბადეში შემავალი პროგრამების დროით წილს.; ბ) გამოძახებით აუდიოვიზუალური მედიამომსახურების მიმწოდებლის შემთხვევაში კატალოგში განთავსებული აუდიოვიზუალური პროდუქციის წილს.; 
დადგენილების პროექტის შემუშავებისას შესწავლილი და გათვალისწინებულ იქნა ამ მიმართულებით არსებული გამოწვევები. ამდენად, დადგენილების პროექტი ითვალისწინებს გამონაკლისებსაც, რომლის თანახმად, გამოძახებით აუდიოვიზუალური მედიამომსახურების მიმწოდებლები, რომლებსაც წლის განმავლობაში კატალოგში აქვთ 50%-ზე ნაკლები ფილმები და სერიალი, თავისუფლდებიან აუდიოდესკრიფციით პროდუქციის განთავსების ვალდებულებისგან.
ასევე, აუდიოვიზუალური მედია მომსახურების მიმწოდებლებს, რომლებსაც წლის განმავლობაში პროგრამაში აქვთ 10%-ზე ნაკლები მხატვრული და დოკუმენტური ფილმები და სერიალები, უფლება აქვთ კომისიას მიმართონ განცხადებით აუდიოდესკრიფციის ვალდებულებისგან გათავისუფლების თაობაზე. 
ასევე, წესის თანახმად, თუ აუდიოვიზუალური მედია მომსახურების მიმწოდებელი კომისიას დაუსაბუთებს, რომ ამ წესით გათვალისწინებული ვალდებულებების შესრულება საფრთხეს უქმნის მის საქმიანობას და აღნიშნულს დაადასტურებს ხარჯების შესახებ ინფორმაციით,  კომისიას შეუძლია შეამციროს, შეაჩეროს, ან შეწყვიტოს დადგენილებით განსაზღვრული ვალდებულებების მოქმედება. 
წარმოდგენილი წესი ასევე მოიცავს მაუწყებლობის ტრანზიტზე ავტორიზებული პირების მიერ ტექნიკური ინფრასტრუქტურის გამოყენებით, მომხმარებლის შესაძლებლობას, მომსახურება მიიღოს შეზღუდული შესაძლებლობის მქონე პირთათვის ხელმისაწვდომი ფორმით და შესაბამისი მოწყობილობების დახმარებით, მენიუს მარტივად გამოყენებისა და აღქმისთვის,  ხელმისაწვდომობის უზრუნველყოფის ვალდებულებებსაც.  
დადგენილების პროექტი ითვალისწინებს ხელმისაწვდომი ფორმით განთავსებული პროგრამების ნიშანდებას და, ასევე იმას, რომ ხელმისაწვდომი პროგრამის ანონსიც განთავსებული იყოს ხელმისაწვდომი ფორმით. აღნიშნული ღონისძიებები უზრუნველყოფენ შეზღუდული შესაძლებლობის მქონე პირების შესაძლებლობას დამოუკიდებლად შეარჩიონ მათთვის სასურველი პროგრამები.
დადგენილების პროექტის მიხედვით, აუდიოვიზუალური მედიამომსახურების თითოეული მიმწოდებელი ვალდებული იქნება გამოყოს ხელმისაწვდომობის საკითხებზე საკონტაქტო პირს. ხელმისაწვდომობის საკითხებზე საკონტაქტო პირის ფუნქციაა უზრუნველყოს ამ წესით გათვალისწინებული ვალდებულებების შესრულება და ხელი შეუწყოს დიალოგს აუდიოვიზუალური მედია მომსახურებების მიმწოდებლებსა და  ხელისუფლების ორგანოებს, დაწესებულებებს, ასოციაციებსა და ფართო საზოგადოებას შორის, რომლებიც ჩართული არიან შეზღუდული შესაძლებლობის მქონე პირებისათვის აუდიოვიზუალური მომსახურების ხელმისაწვდომობის საკითხებზე. 
პროექტის თანახმად, აუდიოვიზუალური მედიამომსახურებების მიმწოდებლები, 2027 წლის 01 ივლისამდე შეიმუშავებენ წესის მოთხოვნებთან შესაბამისობის სამოქმედო გეგმას, რომელსაც საკუთარ ვებგვერდზე გამოაქვეყნებენ და წარუდგენენ კომისიას სამ წელიწადში ერთხელ. 
ხოლო, 2027 წლის 01 იანვრამდე მომხმარებელთა ინტერესების საზოგადოებრივი დამცველის სამსახურში ამ წესის შესაბამისად შეიქმნება ერთიანი, ადვილად და საჯაროდ ხელმისაწვდომი ონლაინ საკონტაქტო პორტალი, სადაც განთავსდება ინფორმაცია და მიიღება საჩივრები შეზღუდული შესაძლებლობების მქონე პირთათვის აუდიოვიზუალური მედია მომსახურების ხელმისაწვდომობის შესახებ. პროექტის თანახმად, ონლაინ პორტალზე განთავსდება იმ პროგრამების განახლებული ჩამონათვალი (კატალოგი/განრიგი), რომლებსაც აუდიოვიზუალური მედიამომსახურების მიმწოდებლები უშვებენ შეზღუდული შესაძლებლობის მქონე პირთათვის ხელმისაწვდომი  ფორმით, საკონტაქტო პირების ჩამონათვალი და მონაცემები, შესაბამისი საკანონმდებლო და ნორმატიული აქტები. ასევე, აღწერილი იქნება შეზღუდული შესაძლებლობების მქონე პირთათვის სერვისების ხელმისაწვდომობასთან დაკავშირებული საჩივრების განხილვის პროცედურები და მეთოდოლოგია.
[bookmark: _Hlk166595958]

გ) დადგენილების პროექტის საფინანსო-ეკონომიკური გაანგარიშება

დადგენილების პროექტის მიღებამ შესაძლოა იქონიოს გავლენა საქართველოს კომუნიკაციების ეროვნული კომისიის ბიუჯეტზე, ვებგვერდის შექმნასთან დაკავშირებული ხარჯების ნაწილში.

დადგენილების პროექტის მიღება არ იქონიებს გავლენას სახელმწიფო ბიუჯეტის საშემოსავლო და ხარჯვით ნაწილებზე.

დადგენილების პროექტის მიღება იქონიებს გავლენას  იმ პირთა ფინანსურ მდგომარეობაზე, რომლებზეც გავრცელდება მისი მოქმედება. კომისიის მიერ ჩატარებული ბაზრის მოკვლევის შედეგად დადგინდა შემდეგი ფასები:
სუბტიტრები - ერთი ფილმის სუბტიტრებით უზრუნველყოფის სავარაუდო ღირებულება, საშუალოდ 500-დან 800 ლარამდე მერყეობს;
სურდოთარგმანი - ერთ საათიანი პროგრამა საშუალოდ 100 ლარი, გრძელვადიანი ხელშეკრულების არსებობის შემთხვევაში საშუალოდ 50 ლარი;
აუდიო სიკრიფცია - 3 აშშ დოლარი 1 წუთზე. ერთი ფილმის აუდიო დისკრიფციით უზრუნველყოფა საშუალოდ 1000 ლარის ფარგლებში. 

დ) გენდერული თანასწორობის მდგომარეობაზე კანონქვემდებარე ნორმატიული აქტის პროექტის მოსალოდნელი ზეგავლენის შეფასება

დადგენილების პროექტის მიღებით გენდერული თანასწორობის მდგომარეობაზე ზეგავლენის მოხდენა მოსალოდნელი არ არის.

ე) ევროკავშირის ის სამართლებრივი აქტი, რომელთან დაახლოების ვალდებულებაც გამომდინარეობს „ერთი მხრივ, საქართველოსა და, მეორე მხრივ, ევროკავშირს და ევროპის ატომური ენერგიის გაერთიანებას და მათ წევრ სახელმწიფოებს შორის ასოცირების შესახებ შეთანხმებიდან“ ან ევროკავშირთან დადებული საქართველოს სხვა ორმხრივი და მრავალმხრივი ხელშეკრულებებიდან

ასეთი არ არსებობს. 

ვ) დადგენილების  პროექტის ავტორი და წარმდგენი

დადგენილების პროექტის ავტორი და წარმდგენია საქართველოს კომუნიკაციების ეროვნული კომისია.


